
	గీ.	
మోము మోమును ఫాలము ఫాలమును

నేత్రయుగము నేత్రయుగము నోష్ఠమోష్ఠ

ముర మురమ్ము గూర్చి బెనగగా యొకటి

లాలాటికం బనంగ లక్షితమగు.



	 







	వ.	
నిహితంబును నిమీలితాస్యంబును దిర్యగాఖ్యం

బును నుత్తరోష్ఠంబును బీడితంబును సంపుటంబును నను వక్త్ర

కాఖ్యంబును ప్రతిమోదంబును సమోష్ఠంబును నర్ధచుంబనం

బును నన చుంబనంబులు పదివిధంబు లనఁ బఱఁగును.

శిరము కన్నులు మోవియు జెక్కుటద్దములును

గుచయుగళంబును గళము నోరు

చుంబనమునకైనఁ చోటు లంచును సర్వ

దేశజనులవలన దెలియఁబడును.



	 







	గీ.	
మరియు హీనదేశమానవు లతికామ

మోహితాత్ము లగుట బాహుమూల

నాభిమూల మదననగరంబులను చుంబ

నముల సేతురండ్రు క్రమముగాఁగ.



	 







	గీ.	
నుదతి యలుకఁ జేసి చుంబించకుండిన

విభుఁడు పడతినోటఁ బెదవి యుంచి

బలిమి జేసి కదియబట్టి ముద్దిడ నది

విహిత మనఁగ జగతి నెగడునండ్రు.

		 ఈ పేజీలో చివరి మార్పు 13 జూలై 2022న 10:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

